
Shri Ganesha Stuti Lakshminarayanakrita

શ્રીગણેશસ્તુતિઃ લક્ષ્મીનારાયણકૃતા

ગુણગ્રામાર્ચિતો   નેતા ક્રિયતે સ્વો જનૈરિતિ ।
ગુણેશત્વેન શંસન્તં ગુણાબ્ધિં  તં મુહુર્નમઃ ॥ ૧॥
યઃ સ્વલ્પમપ્યઞ્ચતિ સદ્ગુણોદયં મૂર્ધ્નોચિતં તસ્ય સમર્હણં સતામ્ ।
ઇત્યાલપન્બાલકલાધરં દધત્સ્યાદ્ભૂતયે ભાલકલાધરો મમ॥ ૨॥
નેત્રદ્વન્દ્વં સાધુને જીવનાય નાલં, તસ્માજ્જ્ઞાનનેત્રં ધ્રિયેત ।
ઇત્યક્ષ્ણા સંસૂચયન્ભાલગેન નાગાસ્યો નઃ પાતુ ધીવારિરાશિઃ॥ ૩॥
નેતા વિશાલ મુદિતાસ્ય ઉદારચેતાઃ
સ્યાત્સર્વદૈવ સુમુખઃ સ્વજને પ્રવૃત્તઃ ।
ઇત્યુદ્ગિરન્ પ્રમુદિતાસ્યતયાઽન્તરાય
ધ્વાન્તાપહાઽસ્તુ શરણં મમ કોઽપિ ભાસ્વાન્॥ ૪॥
હસિતવિભૂષિતવદનો જનોઽસ્તુ સકલોઽપિ મોદસમ્પત્ત્યૈ ।
ઇતિ રદદર્શિતહૃદયઃ   સ એકદન્તોઽસ્તુ મે શરણમ્॥ ૫॥
લોકારાધનકર્મ દિગ્ગજમહામૂર્ધૈવ કર્તું પ્રભુઃ
ઘ્રાતું સર્વગભીરમાનસમલં સ્યાદ્દીર્ઘઘોણઃ પુમાન્ ।
ભઙ્ગ્યાઽઽસ્યસ્ય  તથા દધાતુ મતિમાન્ નીચેષુ ચોપેક્ષણં
ઇત્યાખ્યાન્ કરિવક્રવક્રિમરુચાઽવ્યાન્નો ગણેશો નિજાન્॥ ૬॥
નેતા સમસ્ય શ‍ૃણુયાદપિ કષ્ટવાર્તાં
રક્ષન્ સદા સહૃદયો વિપુલશ્રવસ્ત્વમ્ ।
ઇત્યુદ્ગિરન્ સ શરણં ગજકર્ણકત્વ
સ્વીકારવર્યવિધિનાસ્તુ ગજાનનો નઃ॥ ૮॥
લોકઃ સમોઽપિ હૃદિ વિપ્રિયમન્યદત્તં
તૂષ્ણીં  દધત્ પ્રકટયેત્ સ્વમહાશયત્વમ્ ।
ઇત્યાદિશન્નુદધિશોભ્યુદરાદરેણ

શ્રીગણેશસ્તુતિઃ લક્ષ્મીનારાયણકૃતા

લમ્બોદરઃ સ ભગવાનવલમ્બનં સ્યાત્॥ ૮॥
રાગમયં સ્વાવરણં રક્ષ્યં સર્વૈઃ સ્વકીયહિતકાયૈઃ ।
ઇતિ રક્તામ્બરધૃત્યાઽઽખ્યાન્ ગણપો નઃ કૃપાનિધિઃ પાયાત્॥ ૯॥
સ્વકમિહ ધવલીકરોતુ સર્વઃ સુકૃત ભરૈરવદાતકાન્તિ વિત્તૈઃ ।
ઇતિ સિતવદનત્વિષાં પ્રસારૈઃ દ્વિપવદનોઽવતુ વેદયન્નિજાન્નઃ॥ ૧૦॥
આરૂઢો જનનાયકસ્ય પદવીં  લોકસ્ય સર્વાપદાં
નાશાયાવિરતં હિતાય ચ ભવેત્ સક્તો મનીષી જનઃ ।
ઇત્યાખ્યાનભયં વરં ચ કરયોર્લાન્ત્યા સતોર્મુદ્રયા
દીનાનુગ્રહકાતરઃ સ ભગવાન્ વિઘ્નેશ્વરઃ પાતુ નઃ॥ ૧૧॥
નેતા નિયન્ત્રયિતુમેવ સદાઽખિલાનાં
બદ્ધાદરો ભવતુ સેતુભિદાં ખલાનામ્ ।
ઇત્યન્તરાયસમુદાયહરો ભવેન્નઃ
સંસૂચયન્ સ મુદિતોઽઙ્કુશધારણેન॥ ૧૨॥
પ્રેમાહ્વં પ્રથિતગુણં પ્રતત્ય પાશં
મોદન્તાં વશમખિલં સમે નયન્તઃ ।
ઇત્યાખ્યાન્ કરગત પાશરશ્મિનાઽસૌ
વિઘ્નેશો જયતુ સમસ્તકામપૂરઃ॥ ૧૩॥
જન ઇહ સકલઃ પ્રસાદકઃ સ્યાત્ સ જનતયાઽઽદ્રિયતે, વિષાદકો ન ।
ઇતિ પિશુનયતીવ મોદકાનાં ગ્રહવિધિના બત કોઽપિ નઃ શરણ્યઃ॥ ૧૪॥
યા નાર્યઃ સ્વીયભર્તૄન્ સતતમનુરતાઃ સેવયા તોષયન્તિ
પાતિવ્રત્યપ્રસાદાદિહ હિ દધતિ તા ઋદ્ધિતાં સિદ્ધિતાં ચ ।
દારેષુ સ્વેષુ રક્તઃ સુસુખમનુભવન્ સ્યાચ્ચ ના હૃષ્ટપુષ્ટઃ
ઇત્યન્યોન્યસ્નિહા નઃ પિપુરતુ ગણપસ્તત્ પ્રિયે ચોદ્ગિરન્તઃ॥ ૧૫॥
કદાચિન્નો તુચ્છેષ્વપિ પરિવૃઢા યાયુરરુચિં
પરં સ્વીકુર્યુસ્તાન્ નિજજનતયા સ્નેહસહિતમ્ ।
ઇતિ વ્યાખ્યાનાખું વહનમુરરીકૃત્ય વિહૃતૈઃ
ગણાનામીશઃ સ્વાનવતુ સતતં વિઘ્નવિસરાત્॥
માતરિ તથોપમાતરિ સૂનુત્વેનૈવ વર્તતાં સકલઃ ।
ઇતિ ગણપોઽવતુ શંસન્ ગઙ્ગાગૌર્યોઃ  સુતત્ત્વસામ્યેન ।

નેતા સ્યાદિહ યઃ પુમાન્ સ મતિમાન્ લોકસ્ય કલ્યાણકૃત્
ખેદચ્છેદશુભાભિવર્ધન વિધેર્વિઘ્નાન્   વિનિઘ્નન્ સદા ।
વર્તેતેતિ સ લોકનાયકનયં વિઘ્નૌઘવિધ્વંસનૈઃ
શંસન્નઃ સુષમાવિભૂષિતતનુઃ પાયાદ્ગણાધીશ્વરઃ॥
ઇતિ લક્ષ્મીનારાયણકૃતા શ્રીગણેશસ્તુતિઃ સમ્પૂર્ણા ।

